
Հիմք ընդունելով Հայաստանի Հանրապետության քաղաքացիական օրենսգրքի 594-րդ և Հայաստանի Հանրապետության հողային օրենսգրքի 89-րդ հոդվածները, «Կառավարչական իրավահարաբերությունների կարգավորման մասին» Հայաստանի Հանրապետության օրենքի 5-րդ հոդվածի 5-րդ մասը, ինչպես նաև Հայաստանի Հանրապետության ու Վերակառուցման և զարգացման միջազգային բանկի միջև ստորագրված «Առողջապահական համակարգի արդիականացման ծրագրի լրացուցիչ ֆինանսավորում» թիվ 7987-ԱՄ վարկային Համաձայնագիրը, Հայաստանի Հանրապետության Արարատի մարզի Մխչյան և Լանջազատ,  ինչպես նաև Հայաստանի Հանրապետության Լոռու մարզի Լոռի Բերդ համայնքների ավագանիների որոշումները, Հայաստանի Հանրապետության կառավարությունը որոշում է.

1. Որպես Հայաստանի Հանրապետությանը նվիրատվություն, ընդունել 
1) Հայաստանի Հանրապետության Արարատի մարզի Լանջազատ համայնքին սեփականության իրավունքով պատկանող 172.38 քմ մակերեսով առողջության առաջնային պահպանման կենտրոնի շենքը` 59,898,234 ՀՀ դրամ սկզբնական արժեքով, և վերջինիս շահագործման համար անհրաժեշտ` Մ. Մաշտոցի փողոց 65/2 հասցեում գտնվող 0.0418 հեկտար մակերեսով հողամասը (անշարժ գույքի նկատմամբ իրավունքի պետական գրանցման վկայական N 13052016-03-0033)՝ որպես պետական սեփականություն ամրացնելով Հայաստանի Հանրապետության Արարատի մարզպետարանին,
2) Հայաստանի Հանրապետության Արարատի մարզի Մխչյան համայնքին սեփականության իրավունքով պատկանող` Մխչյան, Մաշտոցի փողոց 3/1 հասցեում գտնվող 0.07 հեկտար մակերեսով հողամասը (անշարժ գույքի նկատմամբ իրավունքի պետական գրանցման վկայական N 27052015-03-0030)՝ որպես պետական սեփականություն ամրացնելով Հայաստանի Հանրապետության Արարատի մարզպետարանին,
3)  Հայաստանի Հանրապետության Լոռու մարզի Լոռի Բերդ համայնքի Ուռուտ բնակավայրին սեփականության իրավունքով պատկանող` 1 փողոց, 14/1 հասցեում գտնվող 0.045 հեկտար մակերեսով հողամասը (անշարժ գույքի նկատմամբ իրավունքի պետական գրանցման վկայական N 18052015-06-0024)՝ որպես պետական սեփականություն ամրացնելով Հայաստանի Հանրապետության Լոռու մարզպետարանին:
2. Հայաստանի Հանրապետության Արարատի մարզպետին՝ 
1)  սույն որոշումն ուժի մեջ մտնելուց հետո մեկամսյա ժամկետում՝ ապահովել սույն որոշման 1-ին կետի 1-ին և 2-րդ ենթակետերում նշված հողամասերի և շենքի նվիրատվության մասին պայմանագրերի կնքումը Հայաստանի Հանրապետության Արարատի մարզպետարանի և Լանջազատի և, համապատասխանաբար, Մխչյան համայքների միջև և ՀՀ օրենսդրությամբ սահմանված կարգով պետական գրանցումը,
2) սույն որոշումն ուժի մեջ մտնելուց հետո երկամսյա ժամկետում սույն որոշման 1-ին կետի 1-ին ենթակետում նշված հողամասը և շենքը անշարժ գույքի անհատույց օգտագործման մասին պայմանագիր կնքելու միջոցով` տրամադրել «Լանջազատի առողջության առաջնային պահպանման կենտրոն» պետական ոչ առևտրային կազմակերպությանը,
3) սույն որոշումն ուժի մեջ մտնելուց հետո երկամսյա ժամկետում սույն որոշման 1-ին կետի 2-ին ենթակետում նշված հողամասի տարածքում Հայաստանի Հանրապետության ու Վերակառուցման և զարգացման միջազգային բանկի միջև ստորագրված «Առողջապահական համակարգի արդիականացման ծրագրի լրացուցիչ ֆինանսավորում» թիվ 7987-ԱՄ վարկային ծրագրի շրջանակներում կառուցված (սկզբնական արժեքը՝ 60,918,747 ՀՀ դրամ) և 2016 թվականի մարտի 14-ի թիվ 2 ավարտական ակտի (շահագործման թույլտվության) համաձայն փաստագրված շենք-շինության նկատմամբ Հայաստանի Հանրապետության սեփականության իրավունքը գրանցելուց հետո, շենքը՝ սպասարկման համար անհրաժեշտ հողատարածքով, անշարժ գույքի անհատույց օգտագործման մասին պայմանագիր կնքելու միջոցով` տրամադրել «Մխչյանի առողջության առաջնային պահպանման կենտրոն» պետական ոչ առևտրային կազմակերպությանը: 
3. Հայաստանի Հանրապետության Լոռու մարզպետին՝ 
1) սույն որոշումն ուժի մեջ մտնելուց հետո մեկամսյա ժամկետում՝ ապահովել սույն որոշման 1-ին կետի 3-րդ ենթակետում նշված հողամասի նվիրատվության մասին պայմանագրի կնքումը Հայաստանի Հանրապետության Լոռու մարզպետարանի և Լոռի Բերդ համայնքի միջև և ՀՀ օրենսդրությամբ սահմանված կարգով պետական գրանցումը,
2) սույն որոշումն ուժի մեջ մտնելուց հետո երկամսյա ժամկետում սույն որոշման 1-ին կետի 3-ին ենթակետում նշված հողամասի տարածքում Հայաստանի Հանրապետության ու Վերակառուցման և զարգացման միջազգային բանկի միջև ստորագրված «Առողջապահական համակարգի արդիականացման ծրագրի լրացուցիչ ֆինանսավորում» թիվ 7987-ԱՄ վարկային ծրագրի շրջանակներում կառուցված (սկզբնական արժեքը՝ 58,574,770 ՀՀ դրամ) և 2016 թվականի հունվարի 27-ի ավարտական ակտի (շահագործման թույլտվության) համաձայն փաստագրված շենք-շինության նկատմամբ Հայաստանի Հանրապետության սեփականության իրավունքը գրանցելուց հետո, շենքը՝ սպասարկման համար անհրաժեշտ հողատարածքով, անշարժ գույքի անհատույց օգտագործման մասին պայմանագիր կնքելու միջոցով` տրամադրել «Ուռուտի առողջության առաջնային պահպանման կենտրոն» պետական ոչ առևտրային կազմակերպությանը:
4. Սույն որոշմամբ նախատեսված հողամասերի և շենքերի Հայաստանի Հանրապետության օրենսդրությամբ սահմանված կարգով պետական գրանցման և կնքվող պայմանագրերի նոտարական վավերացման հետ կապված ծախսերն իրականացնել շահառու հանդիսացող պետական ոչ առևտրային կազմակերպությունների միջոցների հաշվին:
5. [bookmark: _GoBack]Սույն որոշմամբ նախատեսված պետական ոչ առևտրային կազմակերպություններին անհատույց օգտագործման իրավունքով տրամադրվող անշարժ գույքի մակերեսները հաշվարկելիս՝ հիմք ընդունել գույքի նկատմամբ իրավունքի պետական գրանցման վկայականներում արտացոլված մակերեսները: 














	ՀԻՄՆԱՎՈՐՈՒՄ
«ԳՈՒՅՔԻ ՆՎԻՐԱՏՎՈՒԹՅՈՒՆՆ ԸՆԴՈՒՆԵԼՈՒ ԵՎ ԳՈՒՅՔ ԱՄՐԱՑՆԵԼՈՒ ՄԱՍԻՆ»  ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ
Անհրաժեշտությունը. «Գույքի նվիրատվությունն ընդունելու և գույք ամրացնելու մասին» ՀՀ կառավարության որոշման ընդունումն պայմանավորված է 2015-2016թթ. ընթացքում Հայաստանի Հանրապետության առողջապահության նախարարության «Առողջապահական ծրագրերի իրականացման գրասենյակ» պետական հիմնարկի կողմից իրականացվող և Համաշխարհային Բանկի կողմից ֆինանսավորվող «Առողջապահական համակարգի արդիականացման ծրագրի լրացուցիչ ֆինանսավորում» թիվ 7987-ԱՄ վարկային համաձայնագրի շրջանակներում ՀՀ մի շարք մարզերում կառուցված բժշկական կազմակերպությունների շենքերի հանձնման և ընդունման ընթացակարգը ՀՀ օրենսդրությամբ սահմանված կարգով կազմակերպելու անհրաժեշտությամբ:
Նախագիծը մշակվել է հիմք ընդունելով Հայաստանի Հանրապետության Քաղաքացիական օրենսգիրքը և Հողային օրենսգիրքը:
Ընթացիկ իրավիճակը և խնդիրները. Համաշխարհային Բանկի կողմից ֆինանսավորվող Հայաստանի առողջապահական համակարգի արդիականացմանն ու զարգացմանը նպաստող վարկային թիվ 7987-ԱՄ ծրագրի շրջանակներում ՀՀ մարզային բժշկական մի շարք հաստատությունների համար կառուցվել են նոր շենքեր: Կառուցված շենքերը շահառուներին տրամադրվել են տիրապետման իրավունքով: Հաշվի առնելով այն հանգամանքը, որ շահառու հանդիսացող մարզային բժշկական հաստատությունները, այն է՝ առողջության առաջնային պահպանման կենտրոնները, ունեն պետական ոչ առևտրային կազմակերպությունների կարգավիճակ, կառուցված շենքերը նպատակահարմար է գրանցել որպես պետական սեփականություն, ինչը հնարավոր չէ իրականացնել, քանի որ վերջիններս կառուցվել են համայնքային նշանակության  հողամասերի վրա (ՀՀ քաղ. Օր 202 հոդված): 
Տվյալ բնագավառում իրականացվող քաղաքականությունը. Որոշման նախագիծը մշակվել է` հաշվի առնելով ՀՀ քաղաքացիական օրենսգրքի 202 հոդվածով սահմանված դրույթները. Մասնավորապես` համաձայն 202 հոդվածի 6-րդ մասի` «Հողամասի սեփականատերը ձեռք է բերում իրեն պատկանող հողամասի վրա կառուցված շենքերի, շինությունների և այլ անշարժ գույքի սեփականության իրավունք»: Հաշվի առնելով այն հանգամանքը, որ շենքերը կառուցվել են համայնքային սեփականություն համարվող հողամասերի վրա, անհրաժեշտ է վերջիններս նվիրել ՀՀ-ին, միաժամանակ, ՀՀ Արարատի մարզի Լանջազատ համայնքում որպես համայնքի սեփականություն է գրանցվել նաև նորակառույց շենքը, որը ևս նպատակահարմար է նվիրել Հայաստանի Հանրապետությանը: Միաժամանակ, հաշվի առնելով այն հանգամանքը, որ Ուռուտ և Մխչյան համայնքներում դեռևս նորակառույց շենքերը չեն ստացել ՀՀ օրենսդրությամբ նախատեսված պետական գրանցում, ՀՀ-ին հողամասերը նվիրելուց և դրանց նկատմամբ ՀՀ սեփականության իրավունքը գրանցելուց հետո, նշված համայնքերի վրա կառուցված շենքերի նկատմամբ ևս կգրանցվի ՀՀ սեփականության իրավունքը: «Առողջապահական համակարգի արդիականացման ծրագրի լրացուցիչ ֆինանսավորում» թիվ 7987-ԱՄ վարկային ծրագրի շրջանակներում ՀՀ Արարատի և Լոռու մարզերում կառուցված շենքերի և դրանց սպասարկման համար անհրաժեշտ հողամասերի նկատմամբ ՀՀ օրենքով սահմանված կարգով պետական գրանցում իրականացնելուց հետո նախատեսվում է դրանք անհատույց և անժամկետ օգտագործման իրավունքով ամրացնել համապատասխան պետական ոչ առևտրային կազմակերպություններին:
Կարգավորման նպատակը և բնույթը. Առաջարկված ՀՀ կառավարության որոշման նախագիծը հստակեցնում է ծրագրի շրջանակներում կառուցված անշարժ գույքի օգտագործման համար անհրաժեշտ հողամասի և կառուցմած շենքերի կարգավիճակը:
Նախագծի մշակման գործընթացում ներգրավված ինստիտուտները և անձինք. Նախագիծը մշակվել է ՀՀ առողջապահության նախարարության կողմից, նախագծի մշակման գործընթացում ներգրավվել են ՀՀ ԱՆ «Առողջապահական ԾԻԳ» պետական հիմնարկի համապատասխան մասնագետները:
Ակնկալվող արդյունքը. ՀՀ կառավարության որոշման նախագծի ընդունումը կնպաստի վարկային ծրագրի շրջանակներում կառուցված շենքերի պահպանմանը ու նպատակային նշանակությանը համապատասխան շահագործմանը, ինչպես նաև կաջակցի դրանց իրավական կարգավիճակի հստակեցման գործընթացին: 

ՏԵՂԵԿԱՆՔ
«ԳՈՒՅՔԻ ՆՎԻՐԱՏՎՈՒԹՅՈՒՆՆ ԸՆԴՈՒՆԵԼՈՒ ԵՎ ԳՈՒՅՔ ԱՄՐԱՑՆԵԼՈՒ ՄԱՍԻՆ»  ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ  ԸՆԴՈՒՆՄԱՆ ԴԵՊՔՈՒՄ ՊԵՏԱԿԱՆ ԿԱՄ ՏԵՂԱԿԱՆ ԻՆՔՆԱԿԱՌԱՎԱՐՄԱՆ ՄԱՐՄԻՆՆԵՐԻ ԲՅՈՒՋԵՆԵՐՈՒՄ ԾԱԽՍԵՐԻ ԵՎ ԵԿԱՄՈՒՏՆԵՐԻ ԷԱԿԱՆ ԱՎԵԼԱՑՈՒՄՆԵՐԻ ԿԱՄ ՆՎԱԶԵՑՈՒՄՆԵՐԻ ՄԱՍԻՆ

«Գույքի նվիրատվությունն ընդունելու և գույք ամրացնելու մասին» Հայաստանի Հանրապետության կառավարության որոշման նախագծի ընդունման կապակցությամբ պետական կամ տեղական ինքնակառավարման մարմնի բյուջեներում ծախսերի և եկամուտների  ավելացում կամ նվազեցում տեղի չի ունենա:

Տ Ե Ղ Ե Կ Ա Ն Ք
«ԳՈՒՅՔԻ ՆՎԻՐԱՏՎՈՒԹՅՈՒՆՆ ԸՆԴՈՒՆԵԼՈՒ ԵՎ ԳՈՒՅՔ ԱՄՐԱՑՆԵԼՈՒ ՄԱՍԻՆ»  ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԱՌՆՉՈՒԹՅԱՄԲ ԸՆԴՈՒՆՎԵԼԻՔ ԱՅԼ ՆՈՐՄԱՏԻՎ ԻՐԱՎԱԿԱՆ ԱԿՏԵՐԻ ԸՆԴՈՒՆՄԱՆ ԿԱՄ ԴՐԱՆՑ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ԲԱՑԱԿԱՅՈՒԹՅԱՆ ՄԱՍԻՆ

«Գույքի նվիրատվությունն ընդունելու և գույք ամրացնելու մասին» Հայաստանի Հանրապետության կառավարության որոշման նախագծի ընդունմամբ  այլ իրավական ակտերում փոփոխություններ կատարելու անհրաժեշտություն չի առաջանում:





